
Astelehenean, 2006.eko martxoaren 20an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA


Gobernuak Nafarroako Autopistaren tarifak gaurkotu ditu 2007ra arte


Astelehenean, 2006.eko martxoaren 20an.  Nafarroako Gobernuak onetsi ditu gaurko bilkuran Nafarroako Autopistaren tarifa berriak, 2006ko martxoaren 31tik 2007ko martxoaren 30era bitartean indarrean egongo direnak. Tarifa oinarrizkoek gora eginen dute %3,8an, izan ere, urtetik urterako kontsumo-prezioen indizea %4koa izan baita aldi honetan.
Tarifak kilometroko euroetan emanak ondoko hauek dira:
-Iparra Tartea (Iruña-Irurtzun): 0,082223 euro ibilgailu arinendako; 0,106301 euro/km lehen mailako ibilgailu astunendako; eta  0,144956 euro/km bigarren mailako ibilgailu astunendako. 

-Hegoa Tartea (Tutera-Iruña): tarifa kilometroko 0,074686 euro izanen da ibilgailu arinendako; 0,106301 euro/km lehen mailako ibilgailu astunendako; eta  0,144956 euro/km bigarren mailako ibilgailu astunendako.

Tarifa hauen arabera bidesariak honako hauek izanen dira (bost euro-zentimora biribilduak): 

Ibilgailu arinak (I. mota): 4,45 euro Martzillan (enbor), 2,25 euro Martzillan (lotune), 2,95 euro Tiebasen eta 1,75 euro Saratsan.

Ibilgailu astunak 1 (II. mota): 6,35 euro Martzillan (enbor), 3,15 euro Martzillan (lotune), 4,20 euro Tiebasen eta 2,35 euro Saratsan

Ibilgailu astunak 2 (III. mota): 8,65 euro Martzillan (enbor), 4,30 euro Martzillan (lotune), 5,75 euro Tiebasen eta 3,05 euro Saratsan.

Tiebasko bidesaria kalkulatzeko, oinarrizko tarifak aplikatu zaizkie Tafalla-Iruña tarteko kilometroei (37,294 km.), Tafalla-Iparra/Tafalla-Hegoa tartekoak kenduta (3,194 km.), hortaz, tartea da 34,100 km-koa. 

Tarifa orokor hauek joan-etorri txartela duten ibilgailu arinentzako eta ibilgailu astunentzako deskontuen menpe daude. Beraz, deskontu hauekin honela geldituko dira tarifak ibilgailu arinentzat: Martzilla Enbor, 2,41 euro;  Martzilla Lotune, 1,24; Tiebas, 1,61; eta Saratsa, 0,97.
Ibilgailu astunentzat, hauexek izanen dira bidesariak: Martzilla Enbor, 2,30 euro; Martzilla Lotune, 1,15; Tiebas, 0,80; eta Saratsa, 0,80.

HEZKUNTZA DEPARTAMENTUA


344.379 euroko gastua onetsi da liburutegiak hobetzeko DBH, Batxiler eta LHko zentroetan

Astelehenean, 2006.eko martxoaren 20an.  Nafarroako Gobernuak 344.379 euroko hainbat urtetarako gastua onetsi du liburutegiak hobetzeko Derrigorrezko Bigarren Hezkuntza, Batxiler eta Lanbide Heziketa ematen duten zentro publikoetan.

 Aipatu gastua (344.379 euro) 2006, 2007 eta 2008. urteetan banatuko da, urte bakoitzean 114.793 euro. 
2005eko azaroaren 11ko Ministroen Kontseiluaren Erabaki bidez, eskola liburutegietarako 2005eko dirulaguntzen banaketa irizpideak formalizatu eta ondoriozko banaketa onetsi zen, Hezkuntza Arloko Batzarrak 2005eko azaroaren 8an onartutakoari jarraikiz. Erabakiaren Eranskinean, besteak beste ezartzen da Nafarroako Foru Erkidegoari transferitu behar zaizkiola 344.379 euro eta Autonomia Erkidegoek jarri behar dutela Hezkuntza eta Zientzia Ministerioak eman duen bezainbeste, eta ematen ahal duela 2005. urtean eta ondoko hiru urteetan.
KULTURA ETA TURISMO DEPARTAMENTUA


Gobernuak Kulturari atxikitutako bi fundazioren estatutuak aldatu ditu izaera publikoa emateko

Astelehenean, 2006.eko martxoaren 20an.  Nafarroako Gobernuak erabaki bana hartu ditu gaurko bilkuran estatutuak aldatzeko Nafarroako Ondare Historikoa Zaintzeko Fundazioan eta Baluarte Fundazioan biok fundazio publiko bihurtzeko.
Aipatu erabakiak legeak behartuta hartu izan dira, zehatz-mehatz, Fundazioen eta Babes-Jardueren zerga araubidea arautzen duen abenduaren 3ko 15/2004 Foru Legeak behartuta (125 eta 126 artikuluak). Lege horrek 2005eko martxoaren 1ean hartu zuen indarra eta Nafarroako Gobernuaren partaidetza duten fundazioak izaera publikoa edukitzera behartzen ditu.
NEKAZARITZA, ABELTZAINTZA ETA ELIKADURA DEPARTAMENTUA


3,4 milioi euroko gastua onetsi da abeltzaintza azpiegituretarako dirulaguntzak emateko

Astelehenean, 2006.eko martxoaren 20an.  Nafarroako Gobernuak erabaki bat hartu du 3,4 milioi euroko gastua onesten duena abeltzaintza azpiegituretarako dirulaguntzak emateko.

Gobernuaren baimena ezinbestekoa da, izan ere, gastua hainbat urtetan egitekoa da. Zehatz-mehatz, aurrekontua osatzen duten 3,4 milioi euroetatik, 1,7 milioi emanen dira 2006ko aurrekontuen kargura, eta gainerako 1,7 milioiak 2007ko aurrekontuen kargura.

GIZARTE ONGIZATE, KIROL ETA GAZTERI DEPARTAMENTUA


8.882 euroko dirulaguntza onetsi da NUP-ek antolatu genero-bortizkeriari buruzko mintegia egiteko

Astelehenean, 2006.eko martxoaren 20an.  Nafarroako Gobernuak baimena eman dio Teresa Ardanaz Nafarroako Emakumearen Institutuko zuzendari-kudeatzaileari 8.882 euroko dirulaguntza zuzena eman diezaion Nafarroako Unibertsitate Publikoari heldu den apirilean Genero-Bortizkeriari buruzko VII. Mintegia antolatzeko.

Mintegiaren VII. Edizio honetan eskainiko dira, besteak beste, irakasleen hitzaldiak, tailerrak eta talde-lanak, eta testu, material eta bibliografia espezializatua.

